
Kalaallit Nunaanni sulitilluni 
ajoqusersinnaanermut 

isumannaarinermut 
inatsimmut atatillugu 1. januar 

2019-imiit allaffissornermi 
akigititaasut pillugit 

nalunaarut  
 

Kalaallit Nunaanni sulitilluni ajoqusersinnaaner-
mut isumannaarineq pillugu inatsimmi § 64, 
imm. 4, aamma § 74, imm. 2 naapertorlugit, tak. 
inatsimmut nalunaarut nr. 75, 16. januar 2017-
imeersoq, Arbejdsmarkedets Erhvervsikring-ip 
siulersuisuisa innersuussineratigut aamma ani-
ngaasanut nunamullu namminermut ministerip 
isumaqatigiinniarfigereerneratigut aalajangersar-
neqarpoq: 

Kalaallit Nunaanni sulitilluni 
ajoqusersinnaanermut sillimmasernermi 

Arbejdsmarkedets Erhvervssikring-ip akigititai 
aamma Ankestyrelse-p allaffissornikkut 

suliassai 

   § 1.  Arbejdsmarkedets Erhvervssikring-imut 
allaffissornikkut akiliutigineqartartut taakkuup-
put, Kalaallit Nunaanni inatsimmit sulinermi 
ajutoorsimanermi ilaatinneqartut aamma siusin-
nerusukkut aalajangersakkat, aamma sillimma-
siisarfiit imaluunniit Arbejdsmarkedets 
Erhvervssygdomssikring, tak. inatsisip § 64-ia, 
tulliuttuni ima akeqartinneqarput: 

1) Ajoqusertoqartillugu: 9.180 kr. 
2) Sulitilluni nappaatigilersimasanut: 5.800 kr.  
   Imm. 2. Imm. 1-imi akigititat taaneqartut 
akilerneqassapput suliassanut nutaanut takkussi-
masunut aamma kukkunersiunermut suliassallu 
suliareqqilernerinut tunngatillugu. 

   

 

 

 

 § 2. Ankestyrelse-p suliassanut allaffissornera-
nut akiliutissaq 1. januar 2019 imaluunniit kingu-
sinnerusukkut 8.500 kr.-iuvoq suliakkiunneqar-
nerani. Ankestyrelse ilaannakortumik aalajangii-
soqarnerani suliamik aallarniisarpoq. 

Kalaallit Nunaanni sulitilluni 
ajoqusersinnaanermut isumannaarinermut 
inatsimmi § 74 aamma Kalaallit Nunaanni 

taarsiisussaatitaanermut inatsisip 
atuutilersinneqarneranik peqqussummi, nr. 796, 
1. oktober 1993-imeersumi § 10 malillugu, tak. 

nalunaarut nr. 1078, 11. september 2015-
imeersoq, oqaaseqaatinut akiliutit 

 
   § 3.  Oqaaseqaatinut akiliutissaq inatsisip § 74-ia 
malillugu akigititaq tulliuttuni imaappoq: 
1) Sulisinnaajunnaaneq pillugu oqaaseqaatinut: 

24.510 kr. 
2) Allat pillugit oqaaseqaatinut: 9.340 kr. 

 
   Imm. 2. Imm. 1-imi, nr. 1, akigititaq taaneqartoq 
aamma immikkut oqaaseqaatinut, qanoq piffisami 
taaneqartumi   tunngavilerneqarsimasumi suliassanut 
taaneqarsimasunut utaqqiisaagallartumik nalilerne-
qarsimasut imaluunniit ajoqusersimasup siunissami 
sulisinnaassusia, naak oqaaseqaatinik aallanik piu-
masoqaraluartoq. 
 
   Imm. 3. Aningaasat annertussissaat imm. 1-imi 
aamma 2-mi akilerneqassapput oqaaseqaammik 
pinissamik kissaateqaatigaluni. 

Atuutilerfissaa 

§ 4.  Nalunaarut 1. januar 2019 atuutilissaaq. 

   Imm. 2. Kalaallit Nunaanni sulitilluni ajoquser-
sinnaanermut isumannaarinermut inatsimmut 
atatillugu 1. januar 2018-imiit allaffissornermi 
akigititaasut pillugit nalunaarut, nr. 1238, 27. 
november 2017-meersoq atorunnaarsinneqarpoq. 
 

 
 

Beskæftigelsesministeria, 3. december 2018

